
Comunidadi allògiu
Villa Maria Arregorta de poesias e mutetus

Chini non mi donat cunfiantza
Chini m’aumentat su dolori
Chini m’aumentat sa pena mia
Duncas in sa pena mia non nc’at rimèdiu
E mi morit sa sperantza de agatai
amori e agatu gelosia

Candu non nc’apu a essi prus
sciu ca t’apu a tenni
in su coru po s’eternidadi
ma po cantu bivu
apu a pentzai sèmpiri
de ti tenni acanta in custa terra
assumancu una borta po gosai
e intendi su prexu mannu
chi s’at a portai a s’àtera parti de sa terra chentza fini

Giuseppe

Ubaldo

Poesias 

Giuseppe
Su didu mannu: tengu fàmini
S’ìndixi narat: pani non nci nd’at
Su didu de mesu: cumenti faeus?
Didu de s’aneddu: eus a furai
Su didu piticu: nichi nichi, chini furat
s’impicat

Vitalia

Santa Bàrbara e Santu Jacu
Bosu portais is crais de lampu
Bosu potais is crais de cielu,
Non tocheis fillu allenu,
Ni in domu ni in su sartu,
Santa Bàrbara e Santu Jacu.

(de nai candu proit a stracia)

Cantzoneddas

Boga sa manu de sa peturra 
custu merì giogaus a sa murra

Mutetus

Iscida candu dormu 

turbida oscura nui 

m’at fatu tanti girus

Iscida candu dormu 

funt totus po tui 

is sospirus chi deu formu 

E m’at fatu tanti girus 

is sospirus chi deu formu 

funt totus po tui 

Girus de bolli proi

funt totus po tui

is prantus fatus oi

Natalina

S’aria annuillada
a giru ca bollit proi 
s’aria annuillada 
non t’apu bistu oi 

non seu consollada
a giru ca bollit proi 
non seu consollada
ma non t’apu bistu oi 

Mortu est su poeta famosu
dènniu de lauru e corona
e su coru s’at postu in lutu

Campidanu ancora ti bantat
cun is bellas poesias tuas
po cincuant’annus chi as cantau 
in ònnia pùblica pratza 

Mortu est su poeta famosu
duas prantas de arratza bona 
ant donau frutu pretziosu

Dènniu de lauru e corona
ant donau pretziosu frutu
duas prantas de arratza bona

E su coru s’at postu in lutu
duas prantas de arratza bona
ant donau pretziosu frutu

SI

PROIT M’ARRETIRU

A

SA MATA DE S’ARÀNGIU 

SI

PROIT M’ARRETIRU

M

IRU IS OGUS E PRÀNGIU

A

TERRA UNU SOSPIRU

Si proit m’arretiru
a sa mata de s’aràngiu 
Si proit m’arretiru
miru is ogus e pràngiu
a terra unu sospiru

Una famìllia

A Priogu dd'ant fertu 
unu corpu a is arrigus 
luxiant che sprigus 
pariant eremigus
totus incarreraus

Mosè de Marrogheddu
armau de gorteddu 
gherrendi po is butonis

Ilario 

SI

PROIT M’ARRETIRU

A

SA MATA DE S’ARÀNGIU 

SI

PROIT M’ARRETIRU

M

IRU IS OGUS E PRÀNGIU

A

TERRA UNU SOSPIRU

Anònimu
A su piciocu miu

ddi nant spìnnia e papa

e ddu bollu bagadiu

mancai chentza de giaca

Vitalia

In pitzus de sa mata

ddoi est unu pilloneddu

fait chiu chiu 

ndi scidat su pipiu 

 

In pitzus de cussu monti

mi setzu a fai arranda

notesta o cras noti m'aspetat sa

domanda

A su piciocu miu 

ddi nant Generosu 

e candu non ddu biu 

mi pigat su nervosu

Sa mulleri de Pilingreta
issa fiat inchieta 
e non dd'iat acutu

Ita momentu brutu
Pipòciu s'est scutu 
impari cun su fradi


